
Esekiyeli 3:18 - Yakobu 5:19,20 Ndughu tsangu, imunu yumwe kuna mwemwe
ang'agha kulawa mne nzila ya ukweli,  na imunu yungi ang'amuyitsa, 20
amanye pfino, imunu yamuyitsile imunu iyane nzambi kulawa mna nzila
ihile,  katsomkombola imunu ayo kulawa mne lifwa, na kutenda nzambi
tsake nyingi tsileghusighwe ne Imulungu.

WaRoma  12:21 Uleke kutoghola ghehile ghakuhume, ila ughahume ghehile
kwa ghanoghile.

Tsaburi  143:8,10  -  Yohane  14:26  Aba  wangu  katsowatumila  Mwapfitsi,
Ghumuhe  Mwenzeluka  kwa  taghwa  lyangu,  katsowalangulitsa  mmanye
ipfinu pfose na kuwatenda mkumbuke chila ichinu chaniwalongele.

Tsaburi  94:12  -  Yohane  16:13  Ghumuhe  ghwe  Imulungu  hayatsokutsa,
katsowalongotsa mmanye ukweli wose. Ng'atsolonga kwa uwetso wake
bae, katsolonga aghala ghayahulike na katsowalongela aghala ighakutsa.

Tsimbuli 27:12 - 1 WaKolinto 10:13 Ghamaghetso ghampatile si magheni bae
kwe iwanu.  Imulungu kotogholighwa,  naye  ng'atsowaleka  mghetsighwe
kubita  pfamdaha.  Lekeni  hamghetsighwa,  yeye katsoweng'a  ingupfu  yo
kududumila, na inzila yo kulawila.

WaFilipi 2:16 aku mwokindilisa ghoya mbuli iighala ughima. Mng'atenda apfo
nitsokuwa ne ichinu che ukwighodela kwaajili  yenu litsuwa lyatsakuya
Kiristu,  Mana  itsolangusa  ka  ingupfu  yangu  na  isang'ano  yangu
ng'apfaghile hela.

Isaya  49:4  -  WaGalatiya  4:11  Nomwalangulani,  ileke  kuwa  ng'onde
yanisang'anile kuna mwemwe yagha hela.

WaEburaniya 13:21 awatende mwemwe mkomale mne chila chinu chinoghile
chamtenda,  mdahe  kughatenda  ghayobama,  na  kwa  kubitila  Kiristu
yatende  aghala  ighamnogheletsa  imwenyegho  mghati  mwetu.  Utunitso
uwe kuna Yesu Kiristu ghamatsuwa ghose! Ona.

1 WaKolinto 16:15 Mwommanya Stefana na iwanu wa mkaye mwake, wawo
tsawalongola  kuwa  wakiristu  ako  Akaya,  kuya  tsawelapfa  wenyegho
kuwasang'anila iwanu we Imulungu.

WaFilipi  1:27  Lelo  ichibamighwa,  ghamatendo  ghenu  ghawe  ka  pfaibama
Imbuli Inoghile ya Kiristu, ili ning'atsa kuna mwemwe au ka sitsile bae,
nihulike mwakwima chidete kwa ghumoyo ghumwe na mwetowa ing'ondo
kwa ghumoyo ghumwe kwaajili ya inoghola ye Imbuli Inoghile.

1  WaKolinto  15:58 Apfo  ndughu tsangu mwime ghoya,  mleke kuhighisika.
Matsuwa ghose mghendelele ghendo kusang'ana ing'onde ye Imtwatsa,



kwaapfila  mmanye  isang'ano  yamsang'ana  mghati  mwa  Imtwatsa
ng'aikwagha hela bae.

WaKolosai  4:12  Epafura,  mwenyekaye  miyenu,  mtumwa  wa  Yesu  Kiristu
komlamsani,  ghamatsuwa  ghose  yeye  ng'akwipfa  bae  kumlombelani  ili
mkomale,  mwime  ghendo  na  mghendelele  kutoghola  na  kutenda
ighamnoghela Imulungu.

Yeremiya 15:20 -  WaRoma 8:31 Kuya lelo tulonge choni mna ghano ghose?
Ka Imulungu ka lubali lwetu, yuhi iyodaha kutubelela?

Yeremiya  15:21  -  Matei  6:13  Uleke  kutwingitsa  mne  ghamaghetso,  ila
utukombole  na  ayula  Yehile.  Kwaapfila  ghamatsuwa  ghose,  ukulu  una
ghweghwe na ingupfu na utunitso. Amina.’ 

Tsaburi 55:18 - 1 Yohane 4:4 Mwemwe iwana, mwa iwanu we Imulungu, na
muwahuma manabii  waghutsu,  kwaapfila  Ghumuhe iyali  mghati  mwenu
kana ngupfu kubita ayula iyali mghati mwe iwanu we iisi ino.

Esekiyeli 30:24 - Luka 1:51 Tsakatenda ipfinu pfikulu kwa ghumoko ghwake.
Kawapwililisa iwanu iweghodile mne imimoyo yawo.

Ughubulo  3:18 Wime nikulongotse, ughule kuna nene nzahabu ilakatsighwe
mmoto  ili  uwe  tajili.  Pfipfila  ng'apfu  ughule  maghwanda  matselu  ili
ughubike chinyala cha ukukala chidako. Pfipfila ughule dawa wibake mne
tsinenge tsako ili udahe kwona.

1 Yohane 3:17 Ka imunu kana pfinu na baho komwona ndughu yake kobama
pfinu,  naye  ng'omwonela  libatsi  bae,  lelo  yodahatse  kulonga  ka
komnoghela Imulungu?

Isaya  50:4 - Luka 21:15 Kwaapfila nene nitsoweng'a imbuli ye ukulonga na
nzewele. Kuduhu iwanebe wenu watsodaha kuilema wala kwisonga agho
ghamlongile.

WaEfeso 6:10-12 Kuya, mkale ne ngupfu mna ukwilunga ne Imtwatsa na kwa
ukwapfilighwa  ne  ngupfu  tsake  ng'ulu.  11  Mkinde  pfinu  pfe  ing'ondo
pfamwing'ighwe ne Imulungu ili mdahe kwima na kupinga ukukengela kwa
Setani. 12 Mana ng'ondo yetu ng'atwitowa bae ne iwanu, ila twetowa ne
muhe tsose tsihile itsitawala mlanga na isi ino ine ichisi cha ghehile.

Tsaburi 18:39  - 1 WaKolinto 15:25 Kwaapfila Kiristu kobamighwa yatawale
mbaka Imulungu yaweke iwanebe wose hasi he ghamaghulu ghake.

2 Samweli 22:40 - WaKolosai 1:11 Imulungu yamwing'eni ngupfu kwa uwetso
wake wose mkulu ili mdahe kududumila ghose bila kwipfa,

Tsaburi 89:43 -  WaEfeso  6:13,14 Lelo kwaajili  ayo, mkinde pfinu pfose pfe
ing'ondo  pfamwing'ighwe  ne  Imulungu  ili  mdudumile  mbaka  ng'ondo
haitsomala, na litsuwa lila lihile halikutsa mdahe kwima ghoya. 14 Apfo
mwime  ghoya,  ukweli  uwe  ka  msipi  mchuno  mwenu  na  unu  unoghile
ughwe ka lighwanda lya chuma lyo ukwikinga mmambagha mwenu



Esekiyeli 13:6 - Maliki 13:22 Kwaapfila watsolawila tsina Kiristu wa ughutsu
na  manabii  wa  ughutsu.  Watsotenda  ipfinzonza  ne  ipfitango  na
kuwaghutsukila hata wala iwasaghulighwe ne Imulungu, ka yodahika.

1 WaKolinto 14:8 Ka malati ng'ailapfa bae litsi pfinoghile, yuhi yatseyandaa
kughenda kwing'onde?

Luka  10:19  Mtegheletse!  Niweng'ani  ukulu  mwemwe,  apfo  mwodaha
kuwabajugha wanzoka ne iwainge; mtsakuwa na ukulu kwa iwehile wenu
wose. Kuduhu ichinu chitsowalagha.

2 WaKolinto 7:10 Usungu iughalighwa ne Imulungu woghalusa ghumoyo, na
kughala ukombotsi ulihela majuto. Lekeni usungu we chimunu womghala
imunu mlifwa.

2 Timoteo 2:25,26 yawakanye kwa uhole awala iwohisanya naye, kwaapfila
Imulungu  kodaha  kuwatenda  watoghole  nzambi  tsawo  na  kutsileka  na
waumanye ukweli, 26 ili tsimbutsi tsawo tsiwoile na kulawa mne chonzo
cha Yehile iyawonzile na kuwatenda watende pfobama yeye.

Nehemiya  4:15  -  Ghamatendo  5:38  Lelo  nowalongela  mleke  kuwatendela
ichinu chochose chihile, muwalekele woke! Kwaapfila ka ichinu chino ne
isang'ano ino ilawa kwe iwanu, itsomala.

Tsaburi 73:24 - Yakobu 1:5 Ka yumwe wenu kahungukighwa ihekima, alombe
kwe  Imulungu,  Imulungu  iyoweng'a  iwanu  wose  kwa  uluso  bila
ukukembela, naye katsakwing'ighwa.

Yeremiya  1:18 -  as  a  defenced city,  and an iron  pillar,  and brasen  walls
against evil

Tsaburi 76:3 - Imulungu break weapons & Ing'ondo
Yeremiya 6:27 - as a tower & fortress 
WaLawi 26:19 - Imulungu break the pride of your power; & make heaven as

iron, & earth as brass:
WaLawi 26:37 - no power to stand in Ing'ondo
Deuteronomy 23:5 Imulungu turn curse into blessing
2 Iwandewa 19:34 Imulungu defend
Ayubu 15:24 ready to Ing'ondo
1 Chronicles 12:8 fit for Ing'ondo
1 Chronicles 12:33,38 expert in Ing'ondo, keep rank in Ing'ondo.

